
 
 

        ᐱᕙᓪᓕᐊᔪᑦ ᑐᓴᕋᑦᓴᑦ 
 

 
ᓄᓇᕗᑦ ᐱᒻᒪᕆᐅᒋᔭᐅᖁᔨᔪᖅ ᐃᓄᐃᑦ ᐅᖃᐅᓯᖏᓐᓂᒃ ᓯᓚᕐᔪᐊᕐᒥᐅᑦ ᑲᑐᔾᔨᖃᑎᒌᖏᓐᓂ 
 
ᓂᐅ ᔪᐊᒃ (ᒪᐃ 21, 2009) – ᓯᑕᒪᐅᔪᖅᑐᖓᓐᓂ ᑲᑎᒪᑎᓪᓗᒋᑦ ᓯᓚᕐᔪᐊᕐᒥᐅᑦ ᑲᑐᔾᔨᖃᑎᒌᑦ ᑲᑎᒪᔨᖏᑦ 
ᓄᓇᖃᖅᑳᖅᑐᒥᓂᓕᕆᓂᕐᒧᑦ ᐅᑭᐅᖅᑕᖅᑐᒥᒃ ᐱᔾᔪᑎᖃᖅᑐᑎᒃ, ᒥᓂᔅᑕ ᓗᐃ ᑕᐹᕐᔪᒃ ᐅᓪᓗᒥ 
ᐅᖃᓕᒪᖅᑲᐅᔪᖅ ᐃᓄᐃᑦ ᐅᖃᐅᓯᖏᓐᓂᒃ ᐱᔾᔪᑎᖃᖅᑐᓂ, ᓄᓇᕗᒻᒥ ᐱᕕᑦᓴᖃᕐᕕᐅᔪᑦ ᐊᑦᓱᕈᕐᓇᕈᑎᐅᔪᓪᓗ 
ᐅᖃᓕᒪᑎᓪᓗᒍ ᓄᓇᖃᖅᑳᖅᑐᒥᓂᓕᒫᓄᑦ ᓄᓇᕐᔪᐊᓕᒫᒥ, ᓄᓇᕐᔪᐊᒥ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᖏᓐᓄᑦ 
ᒐᕙᒪᒃᑯᓐᓃᖔᙱᑦᑐᓪᓗ ᑲᑐᔾᔨᖃᑎᒌᑦ ᑭᒡᒐᖅᑐᐃᔨᖏᓐᓄᑦ. 
 
“ᓴᐳᔾᔨᓯᒪᓂᖅ ᓴᖅᑭᔮᖅᑎᑦᓯᒋᐊᕐᓂᕐᓗ ᐃᓕᖅᑯᓯᐅᔪᓂᒃ ᐅᖃᐅᓯᐅᔪᓂᓪᓗ ᐊᑦᑐᐊᓂᖃᑦᓯᐊᖅᑐᓂᒃ, 
ᑐᙵᕕᖃᖅᑐᓂᓪᓗ ᑐᑭᓯᐅᒪᓂᕐᒧᑦ ᐊᕙᑎᑦᑎᓐᓄᑦ ᐱᒻᒪᕆᐅᓂᖃᖅᑐᖅ ᓴᐳᔾᔭᐅᓯᒪᒋᐊᖃᕐᓂᖓᓄᑦ 
ᐅᑭᐅᖅᑕᖅᑐᖅ ᐊᒻᒪᓗ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ, ᑕᒪᓐᓇ ᐱᓗᐊᙳᐊᕐᓂᐅᔪᖅ 
ᐃᓅᓕᓯᒪᒍᓐᓇᓂᑦᑎᓐᓄᑦ ᓯᕗᓂᑦᓴᑎᓐᓄᓪᓗ ᐅᑭᐅᖅᑕᖅᑐᒥᐅᑕᐅᓪᓗᑕ,” ᐅᖃᖅᓯᒪᔪᖅ ᑕᐹᕐᔪᒃ. 
“ᑲᑎᒪᑎᓪᓗᒋᑦ, ᑭᒃᑯᑐᐃᓐᓇᐃᑦ ᐅᖃᖅᓯᒪᔪᑦ ᑕᐃᒫᑦᓴᐃᓐᓇᖅ ᑭᒃᑯᑐᐃᓐᓇᖅᑎᑐᑦ ᓄᓇᕐᔪᐊᒥ 
ᐱᓕᕆᖃᑎᒌᒋᐊᓖᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐃᓄᓐᓄᑦ, ᓄᓇᕐᔪᐊᒥ ᓄᓇᓕᕐᔪᐊᓂᓗ ᑎᒥᐅᔪᑦ 
ᐱᓕᕆᖃᑎᒌᒋᐊᓖᑦ ᓄᖅᑲᖓᑎᑕᐅᒃᑲᓐᓂᖁᓪᓗᒍ ᕿᒪᑦᑕᐅᕙᓪᓕᐊᑐᐃᓐᓇᕐᓂᖓ ᐃᓅᓪᓗᑕ ᐅᖃᐅᓯᕗᑦ 
ᐃᓕᖅᑯᓯᕗᓪᓗ.” 
 

ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᐱᖁᔭᐃᑦ ᐃᓕᔭᐅᓚᐅᖅᑐᑦ ᓴᐳᒻᒥᑦᓯᒍᑕᐅᓪᓗᑎᒃ ᓴᖅᑭᔮᖅᑎᑦᓯᒍᑕᐅᓪᓗᑎᓪᓗ 
ᐃᓄᐃᑦ ᐅᖃᐅᓯᖏᓐᓂᒃ, ᓵᙵᕕᐅᖃᑦᑕᖅᓯᒪᒻᒪᑦ ᐊᕝᕕᐊᕈᑎᓂᒃ ᓲᕐᓗ ᐊᑐᖅᑕᐅᒍᓐᓃᐸᓪᓕᐊᓂᖓᓄᑦ 
ᐊᖏᕐᕋᕆᔭᐅᔪᓂ, ᐅᖃᐅᓯᓕᕆᓂᕐᒧᑦ ᐊᕝᕕᐊᕈᑕᐅᔪᓄᑦ, ᐊᑦᓱᕈᕐᓇᕐᓂᖓᓄᓪᓗ ᐱᔨᑦᓯᕋᐅᑎᖃᕐᓂᖅ 
ᐊᑐᐃᓐᓇᖃᕐᓂᕐᓗ ᐃᓄᒃᑎᑑᖅᑐᓂᒃ. 
 

ᒥᓂᔅᑕ ᑕᐹᕐᔪᒃ ᐃᓄᑦᑕᖃᖅᑐᓂ ᓄᓇᓕᕐᔪᐊᓂ ᐃᓚᒋᔭᐅᖃᑕᐅᔪᓂᒃ ᐃᑲᔪᖁᓪᓗᒋᑦ 
ᖃᐅᔨᒪᓕᖅᐹᓪᓕᖅᑎᑦᓯᒋᐊᕐᓂᕐᒧᑦ ᓄᓇᓕᕐᔪᐊᓕᒫᖏᓐᓂᓗ ᐃᓕᓴᖅᓯᓯᒪᖁᓪᓗᒋᑦ ᓴᖅᑭᔮᖅᑎᑦᓯᒋᐊᕐᓂᕐᒧᓪᓗ 
ᐃᓄᐃᑦ ᐅᖃᐅᓯᖏᓐᓂᒃ ᐅᖃᓕᒪᒍᓐᓇᖅᑐᓂᓪᓗ. 
 

“ᐃᓄᐃᑦ ᐅᖃᐅᓯᖓᑦ ᐱᒻᒪᕆᐅᒋᔭᐅᒋᐊᓕᒃ ᓄᓇᓕᕐᔪᐊᓂᒃ ᐋᖅᑭᑦᓱᐃᕙᓪᓕᐊᓂᕐᒧᑦ ᖃᓄᖅᑑᕈᑕᐅᔪᓂ 
ᐅᑭᐅᖅᑕᖅᑐᒥ ᓇᓗᓇᐃᖅᑕᐅᓯᒪᖁᓪᓗᒍᓗ ᐃᓄᐃᑦ ᑕᐃᒫᑦᓴᐃᓐᓇᖅ ᐊᑐᐃᓐᓇᖃᕈᓐᓇᖁᓪᓗᒋᑦ 
ᐱᔨᑦᓯᕋᐅᑎᓂᒃ ᐅᖃᐅᓯᕐᒥᓂᒃ ᐊᑐᕐᓗᑎᒃ ᐊᑐᕈᒪᔭᖏᓐᓂᓪᓘᓐᓃᑦ ᓄᓇᖏᓐᓂ,” ᐅᖃᖅᓯᒪᔪᖅ ᑕᐹᕐᔪᒃ. 
“ᑕᒪᓐᓇ ᑲᒪᒋᔭᐅᒍᓐᓇᖅᓯᖁᓪᓗᒍ, ᓄᓇᓕᕐᔪᐊᑦ ᐃᓚᐅᖃᑕᐅᒋᐊᓖᑦ ᑲᑐᔾᔨᖃᑎᖃᕐᓂᒃᑯᑦ ᐃᓄᓐᓂᒃ, 
ᐊᑐᐃᓐᓇᐅᑎᑦᓯᓗᑎᓪᓗ ᐱᔭᐅᒋᐊᖃᓪᓚᕆᑦᑐᓂᒃ ᐱᓕᕆᔾᔪᑎᑦᓴᓂᒃ ᐱᒻᒪᕆᐅᒋᔭᐅᒍᓐᓇᖁᓪᓗᒍ ᐃᓄᒃᑎᑐᑦ 
ᐅᖃᓕᒪᒍᓐᓇᖅᑐᐃᑦ ᑕᐃᒃᑯᐊᓗ ᐊᑐᖅᐸᑦᑐᑦ ᓄᓇᒥᓐᓂ ᐅᖃᐅᓯᖏᓐᓂᒃ.” 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
ᐊᐃᓖᓐ ᕿᓚᕝᕙᖅ-ᕙᐃᐸ 
ᐃᓕᖅᑯᓯᓕᕆᔨᒃᑯᑦ 
ᓄᓇᕗᑦ ᒐᕙᒪᖓ 
(867) 222-0112 – ekilabuk@bell.blackberry.net  
 
᐀ ᐊᔾᔨᖓᓂᒃ ᒥᓂᔅᑕᐅᑉ ᐅᖃᐅᓯᕆᔭᐅᖅᑕᖏᑕ ᑕᑯᒍᒪᒍᕕᑦ:  http://www.gov.nu.ca/cley 
᐀ ᑐᑭᓯᒋᐊᒃᑲᓐᓂᕈᒪᒍᕕᑦ ᓯᑕᒪᖓᓐᓂ ᑲᑎᒪᓂᖓᑕ ᓯᓚᕐᔪᐊᕐᒥᐅᑦ ᑲᑐᔾᔨᖃᑎᒌᑦ ᑲᑎᒪᔨᖏᑕ 

ᓄᓇᖃᖅᑳᖅᑐᒥᓂᓕᕆᓂᕐᒧᑦ:  http: http://www.un.org/esa/socdev/unpfii/ 

